ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N737-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 

Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության արտակարգ իրավիճակների նախարարության կանոնադրությունը հաստատելու մասին» N740-Լ որոշման մեջ փոփոխություններով (2020 թվականի հունիսի 17-ի N 720-Լ որոշում) և 2020 թվականի  հունիսի 18-ի «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը լուծարելու մասին» N975-Ա որոշմամբ նախատեսվել էր Արտակարգ իրավիճակների նախարարության կառուցվածքում ստեղծել Սեյսմիկ պաշտպանության վարչություն՝ կրճատելով «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը։ 
Հայտնի է, որ Հայաստանի Հանրապետությունը գտնվում է սեյսմոակտիվ գոտում։ ԱԻՆ կառուցվածքում վարչության կարգավիճակի դեպքում սեյսմիկ պաշտպանության ոլորտի գործառույթները չէին կարող լիարժեք և օպերատիվ իրականացվել։ Բազմաթիվ քննարկումների արդյունքում որոշվեց, որ ԱԻՆ Սեյսմիկ պաշտպանության ծառայության կառուցվածքի լավագույն ձևը մնում է պետական ոչ առևտրային կազմակերպությունը՝ ի դեմս տարիներ շարունակ հաջողությամբ գործող «Սեյսմիկ պաշտպանության տարածքային ծառայություն» ՊՈԱԿ-ի, ուստի ՀՀ կառավարության 2021 թվականի հունիսի 24-ի N1050-Ա որոշմամբ կազմակերպության լուծարման գործընթացը դադարեցվել է  և ուժը կորցրած է ճանաչել Հայաստանի Հանրապետության կառավարության 2020 թվականի հունիսի 18-ի «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը լուծարելու մասին» N975-Ա որոշումը: 
 
2. Ակնկալվող արդյունքը

Սույն որոշման ընդունման արդյունքում ուժը կորցրած է ճանաչվում Կառավարության 2020 թվականի նոյեմբերի 26-ի N 1834-Ն որոշմամբ Կառավարության 2014 թվականի հուլիսի 3-ի N 737-Ն որոշման մեջ կատարված լրացումները, մասնավորապես N 1 հավելվածի 92-110-րդ կետերը, ինչպես նաև N 2 հավելվածի՝ սեյսմիկ պաշտպանության ոլորտին վերաբերող կետերը, հաշվի առնելով այն հանգամանքը, որ հավելվածների վերը նշված կետերով սահմանված քաղաքացիական աշխատանք կատարողների և տեխնիկական սպասարկում իրականացնողների պաշտոնները նախատեսվել էին Արտակարգ իրավիճակների նախարարության սեյսմիկ պաշտպանության վարչության համար, մինչդեռ կատարված փոփոխությունների արդյունքում Արտակարգ իրավիճակների նախարարության կառուցվածքում սեյսմիկ պաշտպանության վարչություն չի ստեղծվում, այլ շարունակում է գործել «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:
4. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ)
Սույն նախագծի ընդունումը բխում է Հայաստանի ռազմավարություն 2050-ի  2-րդ գործողության (Պաշտպանված Հայաստան) 2․4 կետից (Բնածին, տեխնածին և մարդածին աղետներին դիմակայելու բարձր պատրաստվածություն) ։
5. Սույն որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
6. Սույն որոշման ընդունման դեպքում 2021 թվականի Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջանում:

